
三月倭寇福建命浙江廵撫阮鶚往勦之尋削籍

　〈鏡宗紀曰鶚先督學浙江適倭過會省守臣因門棄外之民韻率生徒啟武陵門納之全活百萬故超年廵撫〉

　〈非總督胡宗憲克于世落建議撫賊世蕃庇之而鶚力主勦乃移鎮閩閩創立廵撫兵費門亂鶚遇賊于溜寧〉

　〈大戰千連江等處至福淸海口皆募土著應敵大破之而世蕃令御史宋儀望劾鶚久徵客兵參養民閒驕恣〉

　〈淫縱無復紀律百姓被害不可勝言宜罷斥章下兵部世蕃復簇給掌中劉佑劾之乃臨陣逮歸京師鶚立論〉

　〈不屈且走有撤客兵韻賊善后疏　上以鶚屢立奇功前建動議允合睿鄭察其無罪乃免歸田然破倭之功〉

　〈鶚力爲多宗憲攘其成而已至今浙福人恩慕之〉

科臣吳時來劾嵩令子世蕃預政納賄致邊臣尅軍餉以

充餽因受餽而與之欺君如張經行五千金及　聖斷不

貸而詭爲賻卹王汝孝以三千而倖得遣戍蔡克廉以三

千而卽轉寺卿楊順欺君而三廕其子吳嘉會侵冒而三

廕三遷邊事不振軍民困窮主事張翀劾其受賄報功而

備邊之政壞侵冒户部錢糧十分之六而理財之政壞以

厚賄而調美官以餽金而得與選而忠節之氣壞家奴永

年富將百萬賓客親識位俱膴顯主事董傳策言吏兵二

部選官持簿任嵩填發故俗呼文選郎萬審爲文管家武

選職方祁祥爲武管家宜罷斥以快人心　帝怒各逮繫

獄具擬辟鄭曉執不可降旨廷杖謫戍嶺南

四月漳倭大至犯浙福沿海郡邑陷福清執知縣葉宗文

劫庫獄大肆殺擄攻惠安殺知縣林咸○大同圍解時楊

--

博督大兵趨援虜聞遁去留博視鎮事

五月參將尹鳳等擊福淸倭于海口斬溺甚衆福興少寧

○大旱　帝齋祀高玄大雨沾足羣臣表賀○蒲州潮州

地震

六月浙西倭分掠樂淸等縣指揮劉茂督兵致仕僉事王

德等死之

七月遣兵部郎中唐順之查薊鎮兵馬

閏七月楊博以大同右衛築土堡墩臺接連左衛濬濠二

道各長十八里賜銀幣獎諭○大朝等門成

八月兵科給事中鄭茂復上邊務八事

　〈一日審要機今日大同當先正紀綱以收人心宣府當先振懦弱以作土氣二日愼選用言邊將多營賄以冒〉

　〈笞榮請託以脫罪戾故不得不巧肆侵漁掊尅三日勤廵歷四曰明戰守言虜之俘戮勤至千萬而我兵斬獲〉

　〈多不過百十今不以失亡爲罪而反以斬獲爲功自今必計斬獲與失亡略當乃許自贖五日攻火器六日淸〉

　〈耗蠧七曰申禁例大扺虜騎方退取吾殘創以爲首功甚有曠莽崖谷之中誘人而撲之者宜下法司以妄殺〉

　〈平人律論入曰恤凋殘軍民犯法率不以本條科斷法外加罰多者未至數百石銀至數百兩名爲助公實歸〉

　〈私橐宜禁革之章下法司覈勘〉

九月冊生員陳景行女爲裕王妃〈卽仁聖皇太后〉

十月命唐順之視師浙直與宗憲協勦倭寇○虜犯遼陽

總兵楊照敗之斬首八百餘級○北虜土番薄界嶺口副

總兵馬芳禦之不得入虜乃潜犯里答墩諸處把總馮時

